FIVE-YEAR DEVELOPMENT PLAN

Year 2006-2010

BARANGAY POBLACION 6

Coron, Palawan

I.
INTRODUCTION


Ang mga nilalaman ng Barangay Development Plan na ito ng Barangay Poblacion 6 ay para sa mga proyekto, programa, mga plano at pagbabago para sa kaunlaran ng barangay sa mga sumusunod pang limang taon.


Ang paghahanda nito ay ang simula ng Social Preparation, sinundan ng Community Orientation na ipaliliwanag sa mga mamamayan at opisyales ng barangay ang mga Gawain o activities.  Nagkakaroon ng Data Gathering sa paggamit ng tools upang malaman ang mga problema at oportunidad ng barangay, nagkaroon ng Data Analysis at sinundan ng Need Identification and Prioritization, gumawa ng Cross Sectoral Data Validation at sinundan ng Community Planning at gumawa ng Vision at Mission, Sectoral Goal and Objectives, Sectoral Strategies and Five Year Development Plan, AOP, AIP.  Sumusunod ang Plan Approval and Adoption at ito ay inaprobahan ng mamamayan ng barangay ang nasabing Barangay Development Plan for five years.


Sinasaklawan ng pagpaplano ang mga sumusunod na sector, una, Land and Water Use, sa ilalim nito makikita ang kasalukuyan at potensyal na gamit ng lupa at tubig sa barangay, mga programa at proyekto para sa pangangalaga ng ekolohiya, ang likas na yaman ng barangay, kapaligiran, kagubatan, pagmamay-ari ng lupa at pamamahala ng lupa at tubig; Agriculture and Economic Sector, sa ilalim nito, malalaman ang pagpapaunlad ng agrikultura, mga serbisyong kaugnay ng agrikultura, kalakalan, mga pananim at puno, mga yamang dagat, mga pamamaraan ng pangingisda at pagsasaka;  Human Development Sector, makikita dito ang sitwasyon ng mga kabuhayan, sitwasyon ng kalusugan at nutrisyon, ang populasyon, edukasyon, ang demographic data, tubig at kalinisan, gender concerns at at iba pang grupo ng mga organisasyon;  Infrastructure Development Sector, na napapaloob  na  sa iba’t-ibang sector kagaya ng mga structure  pang-agrikultura,  pang-edukasyon  at  iba pa; at Development Administration, ang kakayahang local na pamamahala sa paghahatid ng batayang serbisyo, mga demokratikong pakikilahok sa pamamahala, kasaysayan ng barangay, pangangalap at papaprayoridad ng pondo.


Ang lahat ng sector ay dumaan sa masusing paghahanap ng mga problema sa pamamagitan ng paglahok ng mga mamamayan at tuwirang paghahanap ng mg solusyon para sa mga problema upang maipaloob sa limang taong pagpaplano ng barangay para sa kabuuang kaunlaran ng pangkasalukuyan ng susunod pang henerasyon.


At ang lahat ng ito ay sa pamamagitan ng programa ng ating Pamahalaang Bayan ng Coron, at sa walang sawang pagtulong ng mga Non-Government Organization (NGO), People’s Organizations (POs), Helvetas-Philippines, Institute of Politics and Governance (IPG) at ang buong Team ng BDP-PRA mula sa iba’t-ibang samahan mula sa lalawigan ng Palawan, na kanilang isinagawa upang matupad ang aktibidades na ito.


Lahat sila ay kabahagi sa proseso.  Sa pamamagitan ng sama-samang pagkalap at pag-analisa ng mga datos at pagpaprayoridad ng mga problema, nahahasa ang pagiging analitikal at kritikal ng mga taga-barangay.  Ang bawat grupong nabanggit ay may mga mahahalagang impormasyon at datus na nakasama sa pagbuo ng isang tunay at komprehensibong multi-sectoral na barangay development plan ng barangay.


Ang mga tao ay mabibigyan din ng kakayanan, pamamaraan at kapangyarihan para patakbuhin ng maayos ang barangay.  Bilang mga resulta ang barangay ay patungo sa isang makabuluhang kaunlaran na ang mismong taga barangay ang nagtakda at kumilos para ito ay makamtan.

II.
HISTORY


Ang Barangay Poblacion 6 ay naitatag noong 1972 (Martial Law) sa pamamagitan ng paghahati ng Poblacion sa anim (6) na Barangay at isa dito ang Barangay Poblacion 6 na naitatag sa pamamahala ni Mayor Ricardo F. Lim.  Ang unang Barangay Captain na itinalaga ay si G. Juan Rafols, siya ay nanungkulan hanggang taong 1989, si G. Jonathan C. Mayo, Sr. ay mula 1989 hanggang 1996, si G. Ernesto Montes, Sr. 1996 hanggang 2000, si G. Eusebio Cruz, Jr. mula 2000 hanggang 2002 at si G. Jonathan C. Mayo, Sr ay mula 2002 hanggang sa kasalukuyan.


Ang barangay ay may layong isa at kalahating kilometro sa sentro ng kabayanan.  Ito ay binubuo ng apat na Sitios, Dipulao, Banga, Capayas at Pali.  Ang dating pangalan nito ay Sitio Banga na ang kahulugan ay “lalagyan ng tubig”.  Ang barangay ang pinagkukunan ng tubig ng limang (5) Poblacion Barangays at Barangay Tagumpay.  Ang mga unang pamilyang nanirahan dito  ay ang mga Mayo, Gomez at Barinque na mula pa sa Bulacan at Bicol Region.


Ang barangay ay sagana sa likas na yaman katulad ng manganese na noong 1940 ay binuksan ang minahan sa Mabentangen na nagbigay ng maraming pagkakataon sa pamamagitan ng employment.  Noong taon ding iyon ginawa ang catcment dam na siyang nag supply ng tubig sa kabayanan.  Nagtayo at gumawa ng radar system at paliparan ang mga Amerikano pagkatapos ng digmaan noong 1950 sa bundok ng Tundalara.  Naitayo rin ang Pali Airport at naisaayos ang kalsada noong 1960.  Dito rin matatagpuan ang planta ng National Power Corporation, warehouse ng National Food Authority at sa kasalukuyan ay itinayo ang mga communication towers ng Smart, Globe at Alcatel sa Mt. Tundarala.
III.
BARANGAY PROFILE


A.
LOCATION AND ACCESSIBILITY



Ang barangay ay may kabuuang lawak na 4,920.68 hektarya.  Nakapaligid dito mula sa Hilaga ay Barangay San Nicolas, sa Timog ay Barangay Poblacion 5, sa gawing Silangan ay ang Barangay Tagumpay at nasa Kanluran naman ang Barangay Guadalupe.  Napapaligiran ng mga bundok na mayaman sa gubat, kapatagang puno ng mga kogon at talahib at pasture land.  Ang uri ng lupa ay sandy loam, mabato at mabuhangin.  Mararating ito sa pamamagitan ng tranportasyong pang-lupa.

B.
DEMOGRAPHY



1.  POPULATION



Sa huling census ang barangay ay may kabuuang bilang na 955 na populasyon na may 182 bilang ng sambahayan.  492 ang bilang ng mga lalaki samantalang ang babae ay may bilang na 463.

IV.
SECTORAL ISSUES AND CONCERNS


A.  HUMAN DEVELOPMENT SECTOR


1.  EDUCATION



1.1  SITUATION



-  Mataas ang bahagdan ng mga bata na hindi nakapag-aral sa day care at elementarya, ang iba ay nalalayuan dahil kailangan pa nilang pumasok sa paaralan na nasa sentro ng Bayan.  Walang paaralang elementarya sa barangay at iisa lamang ang day care center.  Ang mga mag-aaral ay karaniwan nang naglalakad ng apat (4) na kilometro para makapasok sa paaralan.  Sa kabila na ang Palawan State University, ang paaralang pang-kolehiyo ay nasasakop ng barangay, mataas pa rin ang bilang ng mga estudyante na hindi nakakapasok sa naturang paaralan.  Animnapu’t walo (68) ang dapat ay nasa kolehiyo na ngunit labing pito (17) lang ang nakakapag-aral.  Labintatlong porsyento (13%) ang hindi pumapasok ng elementarya at tatlumpong porsyento (30%) ang hindi nag-aaral ng sekondarya na mga limang (5) kilometro ang layo sa barangay.


1.2  PROBLEMS



-  Mataas ang bilang ng mga hindi nag-aaral sa dahilang napakalayo ng paaralan.  Marami ang overaged na dapat sana ay nasa high school na.  Kulang ang day care center ng barangay upang makapasok at maturuan ang dumaraming mga batang nasa edad na 3-5 na hindi mahuli sa kanilang pagpasok sa ika-unang baitang.


1.3  PRIORITY NEEDS



-  Makapagpagawa ng isang elementary school building sa barangay sa kadahilanang napakalayo ng paaralang elementarya sa kanilang barangay.  Madagdagan ng dalawang (2) day care centers para sa Sitio Pali at Sitio Banga.

2.  HEALTH



2.1  SITUATION



- Sa layo ng ibang Sitio sa sentro ng barangay, ang serbisyo sa pangkalusugan ay hindi naibibigay sa ilang mga taga-barangay.  Sa kasalukuyan ay walang sariling health center ang barangay at hindi sapat ang pondo para matugunan ang pangangailangan sa gamot.


May sapat na pinagkukunan ng tubig ang mga taga-barangay mula sa iba’t-ibang sources.  Sa level III ay mayroong 46 na sambahayan ang gumagamit, sa level II ay 15 sambahayan, sa level I ay 18 sambahayan, sa bukal o balon ay 87 sambahayan.


Ang mga uri ng palikuran na ginagamit ng taga-barangay ay water sealed, flush type at antipolo type.  May mga sambahayan pa rin na walang sariling palikuran (Figure 1).




Figure 1

Isa sa mga pangunahing sakit sa barangay ay ang malaria na nararansan sa mga buwan ng Hunyo hanggang Disyembre dahil sa ito ang panahon ng tag-ulan kung saan dumarami ang bilang ng lamok na nagdadala ng nasabing sakit.  Ang trangkaso naman ay karaniwang nararanasan mula Enero hanggang Marso.  Sa mga buwan naman ng Mayo hanggang Hunyo mataas ang insidente ng diarrhea bunsod pa rin ng tag-ulan.  Mula Enero hanggang Abril at Hunyo hanging Disyembre naman naitala ang sakit na asthma.  Ang chicken pox ay karaniwan sa mga buwan ng Enero hanggang Marso at ang measles naman ay sa mga buwan ng Enero hanggang Mayo (Figure 2).
Figure 2.  Karaniwang Sakit

May 2.5% ng malnutrisyon sa komunidad.  Sa kasalukuyan, walang pampublikong pasilidad pangkalusugan na nagagamit ang barangay.  Sa Ospital at sa Rural Health Unit pumupunta ang mga residente upang magpatingin at magpagamot sa mga doktor dito.



2.2  PROBLEMS



-  Mataas ang bilang nga mga pamilyang walang sariling palikuran.  Walang sariling health center ang barangay at walang sapat na pondo para matugunan ang mga pangangailangan sa gamot. 



2.3  PRIORITY NEEDS



-  Maibaba ang bilang ng mga pamilyang walang sariling palikuran sa pamamagitan ng pagbibigay ng tamang impormasyon ukol dito.  Makapagpagawa ng barangay health center para sa pangangailangang pang kalusugan ng mga residente.

B.  AGRICULTURE AND ECONOMIC SECTOR



1.  SITUATION


-  Ang lupang pang-agrikulturang pag-aari ng mga taga-barangay ay humigit-kumulang sa 250 ektarya at ang sa mga taga-labas ng barangay ay 200 ektarya.  Maliit  na bahagi lamang ng lupang pag-aari ng taga labas ng barangay ang tinatamnan kaya malawak ang nakatiwangwang na lupa.


Ang pangunahing pinagkakakitaan ng mga taga-barangay ay ang pagtatanim ng gulay tulad ng mga talong, sitaw, papaya, okra, ampalaya, kangkong, talbos ng kamote at iba pang klase nito.  Higit na nakakarami ang nagtatanim sa kanilang lupang gulayan subalit ang iba ay nagtatanim sa kanilang bakuran dahil sa kakulangan sa lupang pagtatamnan.  Malaking bahagi ng lupa ang ginagamit sa pagtatanim ng gulay.  Sa bawat ani ng kanilang produkto, ito ay napupunta sa: (Figure 3)




Figure 3

Ang palay ay sekundaryong pananim sa barangay sapagkat higit na malaki at madali ang kanilang kinikita sa pagtatanim ng gulay.



Ayon sa mga taga-barangay ang katamtaman kita ng mga magsasaka sa pag-aalaga ng manok at baboy at sa pagtatanim ng prutas at gulay ay nasa: (Figure 4)



Figure 4

Ang malaking bahagi ng kanilang kinikita ay napupunta sa pagkain, edukasyon, pangangailangan sa kanilang gulayan, babuyan at manukan at miscellaneous (Figure 5).



Figure 5

2.  PROBLEMS



-  Walang sapat na pondo o puhunan upang mapataas ang ani ng kanilang produkto.  Kulang ang kaalaman sa tamang paghahayupan at tamang pagsasaka.



3.  PRIORITY NEEDS



-  Magkaroon ng alternatibong pagkakakitan upang madagdagan ang puhunan at magkaroon ng makabagong teknolohiya ukol sa pagsasaka at paghahayupan.


C.  INFRASTRUCTURE SECTOR



1.  SITUATION



-  Ang mga imprastraktura na mayroon ang barangay ay Barangay Hall, Day Care Centers, Children’s Park, Basketball Court, NAPOCOR, NIA, Palawan State University, Airport, DENR Nursery, Mabentangen Dam, Town Water Reservoir, Globe at Smart Communication.  Ito ay nagbibigay ng magandang serbisyo sa mga mamamayan.


2.  PROBLEMS



-  Hindi na maayos ang kalagayan ng imprastraktura sa barangay.  Walang health center at kulang pa ang day care center.



3.  PRIORITY NEEDS



-  Makapagpatayo ng elementary school para direktang makinabang ang mga batang nasa tamang edad na upang pumasok sa mababang paaralan.  Makapagpatayo ng karagdagang day care center sa Sitio Pali at Sitio Banga upang matugunan ang edukasyon ng mga batang may edad na 3-5.  Makapagpagawa ng health center upang matugunan ang mga pangangailangang pangkalusugan ng mga residente.  Magkaroon ng barrio site upang mabahaginan ang mga residenteng walang sariling lupa at malunasan ang pagiging squatter.

D.  LAND USE SECTOR

1. SITUATION

-  Ang barangay ay may lawak na 4,920.68 hektarya at ito ay mayroong apat na uri ng gamit ng lupa, ito ay ang residential na may lawak na 380 hektarya, ang commercial ay 20 hektarya, ang industrial ay 20 hektarya at ang natitirang bahagi nito ay agricultural (Figure 6).




Figure 6

2.  PROBLEMS


-  Wala pa itong maayos na barrio proper, wala pa sa ayos ang gamit ng lupa, wala pa itong barangay zoning at wala pa itong pinagtibay na land use plan ayon sa ECAN.


3.  PRIORITY NEEDS


-  Magkaroon ng sentro o barrio proper ang barangay, maisaayos ang mga gamit ng lupa, magkaroon ng zoning at magkaroon ng pinagtibay na land use ang barangay.
E.  DEVELOPMENT ADMINISTRATION SECTOR



1.  SITUATION



-  Ang Barangay ay may 1 Punong Barangay, 7 Sangguniang Barangay Members, 1 SK Chairman, 1 Barangay Treasurer, 1 Barangay Secretary, 7 members of Sangguniang Kabataan, mayroon silang Barangay Tanod na nagpapanatili sa kaayusan/pagpapatupad ng Peace and Order, may mga Lupon Tagapamayapa Members na tumutulong mag-ayos ng mga kaso sa barangay, mga Barangay Health Workers (BHW), Barangay Environment, Agriculture, Nutrition Scholar (BEANS), Volunteer Barangay Sanitary Inspector (VBSI), Barangay Community Organizer (BCO) at Microscopist na katuwang ng mga doctors, nurses at midwives sa pangangalaga sa kalusugan at kapaligiran, may Day Care Workers na nagtuturo sa mga kabataan, may mga Barangay Based Institutions (BBIs) o samahan/organisasyon katulad ng Barangay Peace and Order Committee (BPOC), Barangay Anti-Drug Abuse Council (BADAC), Barangay Physical Fitness and Sports Development Council (BPFSDC), Barangay Solid Waste Management Committee (BSWMC), Barangay Development Council (BDC), Gabay sa Mamamayan Action Center (GMAC), Bayanihan Savings Group (BSG), Barangay Disaster Coordinating Council (BDCC), Barangay Council for the Protection of Children (BCPC) at BFARMC.  May mga Senior Citizens na aktibo sa mga aktibidades na ginagawa ng barangay.  May mga samahan ng kababaihan na nagbibigay pansin sa mga kalat sa kalsada at naghihikayat sa mga nanay na makilahok sa mga gawaing pang-komunidad.  Ang samahang kabataan ay itinatag din upang lumago ang buhay ispiritwal at mailayo ang mga kabataan sa mga masasamang bisyo.  Mayroon din silang Coron Watershed Beneficiaries Association (CWBA), Banga Irrigators Association (BISA), ito ay itinatag ng mga may-ari ng sakahan para sa kanilang patubig at Barangay Inter-Agency Committee (BIAC).


2.  PROBLEMS



-  Ang problema ng barangay ay ang hindi pagbibigay ng kooperasyon ng ibang residente sa mithiin at programang ipinatutupad ng barangay.



3.  PRIORITY NEEDS



-  Magkaroon ng aktibo at magandang samahan ang mga opisyales at mga mamamayan tungo sa ikauunlad ng barangay.  Ang pagkakaisa ng mga mamamayan ay makagagawa ng mga programang tutugon sa mga pangunahing pangangailangan ng mga taga-barangay.

V.
COMMUNITY VISION


A.  
VISION



“Tungo sa malinis at luntiang barangay na may maayos



  at nagkakaisang mamamayan, may mataas na antas

  

  ng edukasyon, may sapat na kita at may mga



  makabagong teknolohiya”.


B.
MISSION



“Sa pamamagitan ng pakikiisa at pagiging aktibo ng mga


  mamamayan  sa mga programang pangkalikasan,



  epektibong pagpapatupad ng mga batas, pangangalap



  ng pondo at sa tulong ng Loka na Pamahalaan, NGOs,



  Pos at iba pang organisasyon ay lalawak ang ating



  kaalamang pangkabuhayan tungo sa maunlad na



  pamayanan”.

